
Tahrir hay’atidan

2023 YIL 
YAKUNLARI: 
TARIXNI 
O‘ZGARTIRGAN 
YIL

2023yil har jihatdan juda qiyin bo‘ldi, 
ham iqlimiy, ham iqtisodiy, ham 

ijtimoiy jihatdan insoniyat juda og‘ir davrni 
boshdan kechirmoqda. Sayyoradagi iqlimning 
keskin o‘zgarishini o‘zbekistonliklar o‘zlarida 
his qildilar: qishda juda sovuq, yozda esa 
nihoyatda issiq. Bunga suv va boshqa tabiiy 
resurslarning kamayishi bilan bog‘liq global 
muammolar, shuningdek, xalqaro muno-
sabatlarda ishonchning etishmovchiligi, bar-
qarorlik va taraqqiyotga tahdid solayotgan 
qarama-qarshilik va ziddiyatlar kuchayib 
borayotgani qo‘shildi, ammo dunyodagi og‘ir 
vaziyatga qaramay, O‘zbekiston Respublikasi 
demokratik jamiyat va ijtimoiy davlat qurish 
borasida salmoqli natijalarga erishmoqda.

Prezident Shavkat Mirziyoyev Oliy Majlisga 
har yillik murojaatnoma bilan chiqish qildi. 
Davlatimiz rahbarining murojaatnomasida 
an’anaviy tarzda o‘tgan 2023 yil yakunlari 
sarhisob qilindi hamda kelgusi yil uchun 
maqsad va vazifalar belgilab berildi. Amalga 
oshirilayotgan islohotlar O‘zbekistonga har turli 
sohalarda salmoqli muvaff aqiyatlarga erishish 
imkonini berdi. Bugungi kunda mamlakat 
iqtisodiy o‘sish va ijtimoiy rivojlanish bo‘yicha 
mintaqada yetakchilardan biri hisoblanadi.

O‘zbekiston Prezidenti Oliy Majlis va O‘zbe-
kiston xalqiga yo‘llagan murojaatnomasida 
2023 yilni yangi O‘zbekistonni rivojlantirishning 
yagona to‘g‘ri yo‘li – “Insonga e’tibor va sifatli 
ta’lim yili” deb e’lon qildi. Shu munosabat bilan 
milliy ta’lim tizimini isloh qilish jarayoni iqtiso-
diy, ijtimoiy va innovasion yo‘nalishga ega 
bo‘lishi va ta’lim muassasalarining tubdan yangi 
modellarini ichki voqelikka moslashtirishni 
anglatishi va shu asosda xalqaro standartlarga 
javob beradigan umumiy va kasb-hunar ta’limi 
sifatiga erishishi kerak.

Ayni paytda yangi O‘zbekistonning 
2022-2026 yillarga mo‘ljallangan rivojlanish 
strategiyasini amalga oshirish; erishilgan 
yutuqlarni mustahkamlash; tub islohotlar ja-
rayonlarini yangi bosqichga ko‘tarish; inson 
huquq va manfaatlarini ta’minlash; tinchlik 
va barqarorlikni saqlash; hududiy yaxlitlik 
va bo‘linmaslikni, shuningdek millatlararo 
totuvlikni, bag‘rikenglik va birdamlik mustah-
kamlashga intilish davlat siyosatining ustuvor 
yo‘nalishlaridan hisoblanadi.

Davlatimiz rahbari yana mamlakatimizda 
katta o‘zgarishlar olib kelishi kerak bo‘lgan 

